Spaarnewandeling

Al langs die rondings van jou lyf

gee jy mense al eeue lank verblyf

oorkant van die Eenhoring meul

is daar villa’s van ‘n rykmansdeel.

Net ‘n bietjie verder, om die hoek

lê die woonbote saamgekoek

swanger vragbote vaar verby

waar die verkeer oor Europaweg ry.

Hier en daar ‘n bankie van rus

tot by die jagklub wat vir die rykes is.

Soveel suigelinge wat aan jou drink

vir soveel dat jy die lewensbeker skink.

Hoe lyk jy oor nog ‘n eeu?

Is daar nog ‘n eend, nog ‘n meeu?

Of soos ek, ‘n nuuskierige mensekind

wat aan jou oewers kom om rus te vind?

